
Umiarsualivimmiinnermut akileraarutit pillugit Inatsisartut Inatsisaata allanngortinnera
pillugu Inatsisartut inatsisissaannut siunnersuut (Umiarsuarni takornarianik angallassisuni
ilaasut akileraarutaanik atuutilersitseqqginneq)

(Aningaasagarnermut Akileraartarnermullu Naalakkersuisoq)

Siullermeernera

Ukiog manna Kalaallit Nunaat aatsaat taamak annertutigisumik umiarsuarnik takornariartaatinik
tikinnegartigaag, illogarfiillu tikinnegartut avatangiisai giviarutsigit takornarissap tikinnerminiit
nuna gimannissaata tungaanut avatangiiseq annertuumik sunnernegartarmat. Tamakkua
isumagarpunga isiginngitsuusaagassaanngitsut, isumagarpungalu giviartariagarigut nunatta
avatangiisaa illersorumallugu.

Eqgarsaatigigutsigu umiarsuup uninngatilluni kisagganermini orsussaq annertooq kuutsillugu
imartarput mingutsittarpaa, tamanna takunegarsinnaalluarpoqg sumiiffinni pinegartuni pujoq
annertuumik silaannarmiittarmat orsussarlu imaanittarmat.

Siunnersuut siunertamini ajortuunngilag, kisiat eqqgarsaatigisariagakkatta aamma ilagaat umiarsuit
nunatta imartaaniileraangamik orsussaq olie ogimaatsoq atorlugu sumiiffimmut ingerlaartarnerat.

Tamakkua eqqarsaatigalugit piareersimasariarpugut, piffiit imartai pinegartut aamma avatangiisai

eqqarsaatigeqqullugit.

Umiarsualiviit 19-it pinegartut taakkuupput nunatsinni aningaasarsiornikkut pitsaasumik
inissisimatitassagut, inogarfinni annernut pingaarutilerujussuit. Taakkualu siunissami
namminersortunngorsarneqgarnissaat piareersimaffigisariagarpavut. Taamaaliornikkut aamma
umiarsualivegarnerup pitsaasumik aserfallatsaaliinegarnerasigut inissisimatinneqarluni
qulakkeerinnittussaammat. Tamatullu Kommune-t aningaasarsiorneranut qulakkeerinnittussaanerat
ersersinneqassalluni.

Una siunnersuut ataatsimiititaliamut susassagartumut innersuuppara, taamatullu aamma
eqqgissisimatitsinermut avatangiisinullu ataatsimiititaliaq peqgataatinnegarnissaa innersuullugu.



